
CONVENIO MARCO DE COLABORACION
ENTRE A UNIVERSIDADE DE VIGO E A SECRETARIA XERAL PARA O
DEPORTE DA XUNTA DE GALICIA

Vigo, 5 de decembro de 2019

REUNIDOS

Dunha parte, don , Reitor Magnifico da
Universidade de Vigo, nomeado segundo o Decreto da Comunidade Auténoma
de Galicia 59/2018, do 31 de maio, publicado no Diario Oficial de Galicia (DOG)
n° 109, do 8 de xufio de 2018, de acordo coas competencias que lle outorga o
artigo 20 da Lei organica 6/2001, do 21 de decembro, de Universidades, e o
artigo 29 dos Estatutos da Universidade de Vigo, aprobados polo Decreto
13/2019, do 24 de xaneiro, e publicados no DOG n° 38, do 22 de febreiro do
2019. Con enderezo en Edificio Exeria, campus universitario, 36310 Vigo.

Doutra parte, , Secretario Xeral para o Deporte da Xunta
de Galicia, no uso das competencias desconcentradas nos Secretarios Xerais
dependentes da Presidencia, en virtude da disposiciéon adicional segunda do
Decreto 76/2017, do 28 de xullo, de estrutura organica dos 6rganos superiores e
de direccidon dependentes da Presidencia da Xunta de Galicia.

Ambas as partes recofiécense entre si capacidade xuridica suficiente e poder

bastante para obrigarse neste Convenio e, a tal efecto,

EXPONEN

[.Que a Xunta de Galicia, conforme 6 sublinado no Estatuto de Autonomia,
arrogase a competencia sobre a promocion deportiva (artigo 27, apartado 22),
sendo a Secretaria Xeral para o Deporte, a encargada de asumir, a estes efectos,
a promociéon do deporte e da practica deportiva na Comunidade Auténoma de
Galicia.
lIl. Que a Universidade de Vigo € unha institucion publica con personalidade
xuridica propia que asume, con plena autonomia, funciéns de servicio publico
mediante o estudio, a docencia e a investigacion.
lll. Que a Lei 3/2012, do 2 de abiril, do deporte de Galicia, recolle a necesidade de
establecer unha estreita colaboracion entre a administracion autonomica
competente en materia deportiva e as universidades galegas en orden a
ensinanza do deporte, a sua promocion e ordenacion e a investigacion cientifica
deportiva.

IV. Que conforme & exposto, as Partes, reconecéndose capacidade mutua,
acordan subscribir o presente Convenio de colaboracion conforme as seguintes

CLAUSULAS

PRIMEIRA.- O obxecto do presente Convenio € establecer o desenvolvemento
de colaboraciéns entre as partes destinadas & execucion conxunta de actuacions
que redunden en beneficio do deporte en Galicia e da Comunidade Universitaria
Galega.

SEGUNDA .- O propésito deste convenio é realizar actividades e proxectos de
forma conxunta que resulten de interese para as Institucions que representan,
entre as cales, en forma enunciativa pero non limitada, menciénanse as
seguintes:

1. Intercambio de espazos (deportivos, docentes, etc) entre a Universidade
de Vigo (Campus de Pontevedra) e a Secretaria Xeral para o Deporte
(Centro Galego de Tecnificacion Deportivo) que redunden na mellora da
docencia, da investigacion, e do adestramento das Partes.

2. Promocion e colaboracion no desenvolvemento de proxectos de
investigacion en base as necesidades e posibilidades de cada unha das
partes.

3. Asesoramento e apoio en materia de planificacién, seguimento e control do
adestramento tanto fisico como psicoléxico para os deportistas becados no
Centro Galego de Tecnificaciéon Deportiva

4. Elaboracion e Intercambio de publicacidns, traballos de investigacion
vinculados co deporte e a educacion fisica que resulten de interese.

5. Organizacion e realizacion de todo tipo de actividades académicas e
deportivas, tales como: cursos, congresos, conferencias, Simposios,
seminarios, concentracions, campionatos, etc.

6. Apoio a estudantes no desenvolvemento de practicas curriculares ou
preprofesionais.

7. Cantas outras sexan consideradas de interese mutuo, dentro das
dispofiibilidades das partes e segundo a legalidade establecida na
normativa de contratacion do sector publico.

TERCEIRA.- Cada unha das partes comprométese a non difundir, baixo ningun
aspecto, as informacions cientificas ou técnicas no desenvolvemento dos
proxectos de investigacion que se leven a cabo.

Os datos e informes obtidos durante a realizacion dos proxectos conxuntos, asi
como os resultados finais, teran caracter confidencial. Cando unha das partes
desexe utilizar os resultados parciais ou finais, en parte ou na sua totalidade, para
a sua publicacion como artigo, conferencia, etc., debera solicitar a conformidade
da outra parte por escrito, mediante carta certificada dirixida ao responsable do
seguimento do proxecto.

Calquera que sexa o modo de difusidn, respectarase sempre a mencion dos/as
autores/as do traballo. No caso de patentes, estes/estas figuraran na calidade de
inventores/as. En calquera caso, farase sempre referencia especial a este
convenio.

CUARTA.- Para a adecuada execucién do presente Convenio, as Partes
convefien en constituir una Comision Mixta e paritaria conformada por dous
representante de Secretaria Xeral para o Deporte e dous representantes da
Universidade, nomeado os primeiros polo Secretario Xeral para o Deporte e, o0s
segundos, polo Excmo. Sr. Rector Magnifico da Universidade de Vigo. Dita
comisidon constituirase como maximo un mes despois da firma do presente
convenio. A dita comisién sera o érgano de planificacion, concrecion, seguimento
e avaliacion das accions derivadas deste convenio marco e atendera e resolvera
todas as cuestions relacionadas con el e cos convenios especificos que, no seu

caso, se establezan. A comision mixta reunirase sempre que o solicite unha das
partes e, polo menos, unha vez ao ano, elevara informes e propostas aos
organos reitores de ambas as partes.

QUINTA.- A celebracién deste convenio marco non supdn gasto algun para
ningunha das partes asinantes, polo que non precisa consignacion orzamentaria.

SEXTA.- As actuacions conxuntas que precisen de asignacion orzamentaria
concreta polas partes, ou calquera outra actuacion que non se poida deducir dos
termos do presente convenio, seran obxecto de acordos especificos.

SETIMA.- Este convenio empezara a producir os seus efectos a partir da data da
sua sinatura e tera unha duracién de 4 anos.

Non obstante, antes do remate do prazo previsto se as circunstancias o fan
aconsellable, as partes por unanimidade poderan acordar a sua prorroga polo
periodo estritamente necesario e sempre dentro do limite maximo de ata catro
anos adicional establecido na Lei 40/2015, de 1 de outubro, de réxime xuridico do
sector publico.

OITAVA.- Son causas de resolucion:

1.- O transcurso do prazo de vixencia do convenio sen acordarse a
prérroga do mesmo.

2.- O transcurso do prazo maximo de vixencia do mesmo incluido o
periodo de prorroga establecido no mesmo.

3.- O acordo unanime dos asinantes.

4.- O incumprimento das obrigas e compromisos asumidos por parte de
algun dos asinantes.

5.- Por decisidon xudicial declaratoria da nulidade do convenio.

6.-  Por calquera das causas contempladas na normativa da universidade

sobre o contido do convenio.

NOVENA.- No caso de que calquera das partes decida denunciar este convenio,
debera anuncialo a outra con, polo menos, tres meses de antelacion. As partes
conveflien que, non obstante o anterior, os proxectos especificos e actividades
que, de ser o caso, se estivesen desenvolvendo no momento de declararse a
terminacién deste convenio, continuaran desenvolvéndose ata a sua total
conclusion baixo as bases que orixinariamente se acordaron.

DECIMA. O incumprimento de calquera das obrigas ou compromisos contraidas
polas partes neste convenio, son causa de resolucidn do mesmo. Neste caso

calquera das partes podera notificar a parte incumplidora un requerimento para
que cumpla nun determinado prazo coas obligacions e compromisos que se
consideren incumpridos. Este requerimento sera comunicado aos responsables
do mecanismo de seguimento, vixiancia e control da execucién do convenio e as
partes firmantes.

Si transcurrido o prazo indicado no requerimento, persistira o incumplimento, a
parte que o dirixiu notificara as partes firmantes a concurrencia da causa da
resolucion e se entendera resolto o convenio.

A resolucién do convenio por esta causa podera conlevar a unha indemnizacién
dos perxuizos causados se asi se previra.

DECIMO PRIMEIRA.- As partes poderan modificar este documento en calquera
momento de mutuo acordo.

DECIMO SEGUNDA.- Os acordos que se reflicten neste convenio, e nos
especificos que se asinen, teran sempre caracter administrativo e non se derivaran
deles, en ningun dos casos, dereitos ou obrigas de caracter laboral.

DECIMO TERCEIRA.- As cuestions litixiosas xurdidas verbo da interpretacion,
modificacion, resolucion e efectos deste convenio, seran resoltas en primeira
instancia, pola comisién mixta paritaria. As que non poidan ser resoltas na comision,
someteranse a xurisdicion contencioso-administrativa, dado o caracter administrativo
do convenio.

DECIMO CUARTA.- As partes manifestan que cofiecen e compren a lexislacion
europea en materia de Proteccion de Datos de Caracter Persoal, & que se someten
de forma expresa, comprometéndose a dar un uso debido aos datos de tal natureza
que obtefian como consecuencia do desenvolvemento do presente convenio, no
marco do disposto polo Regulamento (UE) 2016/679 do Parlamento Europeo e do
Consello, de 27 de abril de 2016.

As partes comprométense a tratar os datos de caracter persoal coa finalidade
exclusiva de realizar o servizo.

As partes comprométense a que os datos de caracter persoal non seran obxecto de
ningun tratamento distinto aos previstos neste convenio.

As partes comprométense a que os datos de caracter persoal non se cederan a
terceiros, salvo nos casos en que exista unha obrigacion legal.

As persoas interesadas poderan exercer, no seu caso, os dereitos de acceso,
rectificacion, cancelacion, oposicion, limitacion e portabilidade nos termos legais
previstos, mediante a comunicacion ao domicilio social da respectiva entidade.

A entidade colaboradora adoptara as medidas adecuadas para limitar o acceso dos
seus empregados aos datos persoais durante a vixencia deste convenio.

Os datos de caracter persoal deberan ser destruidos ou devoltos, a criterio da
Universidade de Vigo, unha vez finalizada a vixencia do convenio € no momento en
que, en cumprimento das condicions pactadas ou legalmente previstas, remate a
relacion entre ambas partes; sen prexuizo das excepcidns que a normativa e/ou as
decisions xudiciais puidesen establecer con respecto ao mantemento temporal
minimo de certos datos que pola sua natureza asi se requira. O mesmo destino
habera de darse a calquera soporte ou documento no que conste algun dato de
caracter persoal obxecto de tratamento.

E en proba de conformidade, asinase o presente convenio marco en exemplar por
duplicado no lugar e data indicado ao comezo.

POLA UNIVERSIDADE DE VIGO POLA SECRETARIA XERAL
O Reitor PARA O DEPORTE

Por Delegacion R.R do 01/12/2018 (D.O.G

do 07/12/2018)

O Vicerreitor do Campus de Pontevedra

